
                                                       ҚАУЛЫ      ПОСТАНОВЛЕНИЕ
26.08.2015  ж.                                                                                                       № 4  т.9
«Қазақстандық салалық білім және ғылым 

қызметкерлерінің кәсіптік одағы» ҚБ 

Жарғысының 11.5-тармағын ресми түсіндіру жөнінде
Кәсіподақтың жекелеген мүшелері мен өзге де тұлғалар түрлі деңгейдегі кездесулер мен бұқаралық ақпарат құралдарында Кәсіподақтың Салалық Кеңесін уәкілетті орган ретінде кәсіподақ Съезінің оның жеке құрамы бойынша шешімі болмағандықтан, заңсыз деп тану жөніндегі мәселені бірнеше мәрте көтерген болатын. 
Кәсіподақтың өткен съезінде кеңес мүшелерінің тізімі бекітілмеді, съезден кейін құрылған Кеңесті Жарғымен белгіленген өкілеттіктерден айырады деген көріністер дәлелдердің бірі еді. 
«Қазақстандық салалық білім және ғылым қызметкерлерінің кәсіптік одағы» ҚБ Жарғысының 11.7.15-тармағына сәйкес Кәсіподақтың Атқару Комитеті Жарғы ережелеріне түсінік береді. 
Жарғының осы ережесін басшылыққа ала отырып, Кәсіподақтың Атқару комитеті 
ТҮСІНДІРЕДІ :

ҚР «Кәсіптік одақтар туралы» Заңның 5-бабы 2-тармағына сәйкес кәсіподақтар жарғыларды, құрылымды өз бетінше әзірлейді және бекітеді, қызметтің басым бағыттарын айқындайды, кәсіподақ органдарын құрады, қызметті ұйымдастырады, жиналыстар, конференциялар, съездер және Қазақстан Республикасының заңнамалық актілерімен тыйым салынбаған басқа да іс-шаралар өткізеді.
Жоғарыда аталған заңнамалық актінің 5-бабы 1-т. 9) т. талаптарына сай кәсіптік одақтың ұйымдастырушылық құрылымы оның жарғысымен белгіленеді. 
2014 жылдың 9-қазанында салалық кәсіподақтың XIII кезектен тыс съезінде «Қазақстандық салалық білім және ғылым қызметкерлерінің кәсіптік одағы» ҚБ Жарғысы бекітілді. 2014 жылдың 22-қазанында Жарғы заңды тұлғаларды тіркеу үшін Қазақтан Республикасының қолданыстағы заңнамасымен анықталған тәртіпте мемлекеттік тіркеуден өтті. 
Кәсіподақ органының анықтамасы ҚР «Кәсіптік одақтар туралы» Заңның 1-бабы 7) т. берілген. Аталған нормаға сай кәсіподақ органы - кәсіподақ жарғысына сәйкес құрылған басқару органы. Жарғыға сәйкес кәсіподақты басқару қызметін орындайтын Салалық Кеңес кәсіподақ органы болып табылады.
Жарғының «КӘСІПОДАҚТЫҢ ҰЙЫМДЫҚ ҚҰРЫЛЫМЫ. КӘСІПОДАҚ ОРГАНДАРЫНЫҢ ЖАСАҚТАЛУ ТӘРТІБІ, ҚҰЗЫРЕТІ МЕН ӨКІЛЕТТІК МЕРЗІМІ» атты 7-бөлімнің 7.11-тармағымен Кәсіподақ органдарын сайлау тікелей енгізу жолымен немесе жиналыс, конференция, Съезде жүргізілуі мүмкін деп анықталған. 
Жарғының 11.5-тармағына сәйкес Кәсіподақтың Съездер аралығындағы тұрақты жұмыс жасайтын сайланбалы алқалы органы болып, өз отырыстарын Пленум түрінде өткізетін, қажетіне қарай, бірақ жылына кемінде 1 рет шақырылатын, Кәсіподақтың Салалық Кеңесі есептеледі.
Кәсіподақтың Салалық Кеңесі тікелей енгізу әдісімен жасақталады. Кәсіподақтың Салалық Кеңесінің құрамына Кәсіподақтың әрбір мүшелік ұйымынан екі өкілден, Кәсіподақ филиалдарынан бір өкілден енгізіледі. 
Кәсіподақтың Салалық Кеңесінің өкілеттік мерзімі - бес жыл. 
Сөйтіп, Салалық Кеңестің құрамы кәсіподақтың басқарушы органдарының бірінің құрамында өзінің мүшелік ұйымы мен оның мүддесін көрсетуге белгілі бір құқықтарға ие болған кәсіподақ мүшелерін оған бағыттау жолы арқылы оның мүшелік ұйымдарымен құрылады. 
Басқару теориясында қолданылатын енгізу (ұсыну) термині өкілеттіктер мен міндеттерді орындауға өзіне жауапкершілік алған тұлғаға беруді білдіреді. «Енгізу (ұсыну)» сөзінің лексикалық мағынасы – ресми түрде өкілеттікті тапсыру, жіберу, беру. 
Кеңес мүшелеріне Салалық Кеңестегі мүшелік ұйымдардың мүдделерін білдіру жөнінде өкілеттіктер беруді мүшелік ұйымның жеке жарғысының құқығымен қамтамасыз етілетін орган жүзеге асырады. 
Жарғымен анықталған Салалық Кеңестің жеке құрамын құру тәртібі кәсіподақтың жоғары басқару органы болып табылатын Съездің шешімімен аталған құрамды бекіту мүмкіндігін қарастырмайды, өйткені жарғымен белгіленген съезді шақыру мерзімділігі (5 жылда 1 рет) мүшелік ұйымдарды өзінің өкілдерін шақыруға, оларды ауыстыруға құқықтарынан айырады. Бұл Жарғының 7.12-тармағына қайшы келер еді, себебі онда тікелей енгізу (ұсыну) принципі бойынша сайланған кәсіподақ органының мүшесін оны ұсынған және енгізген Кәсіподақ ұйымы өз шешіміне сәйкес кері шақырып ала алады делінген. Бұл жағдайда сайланбалы алқалы кәсіподақ органының құрамына Кәсіподақтың сәйкес ұйымының шешімімен өзге өкіл жолданады (енгізіледі). 
Сонымен қатар, Кеңестің жеке құрамын бекіту міндеттігі «Қазақстандық салалық білім және ғылым қызметкерлерінің кәсіптік одағы» ҚБ Жарғысымен, Съезбен қарастырылмаған. 
Жарғыдағы Салалық Кеңесті құру тәртібі қозғалыс қатысушыларының жариялылығы мен теңқұқылығы ретіндегі кәсіподақ құрылысының қажетті принциптеріне жауап береді.                                                                      

Салалық Кеңестің құрамын жасақтау тәртібінде бұзушылықтар жіберілді делінген арыздар ойластырылған болып табылады, Қазақстан Республикасының қолданыстағы заңнамасына және салалық кәсіподақ Жарғысының ережелеріне негізделмейді. 
     Төрайым 

